
Nel selmanariu El Florete, imprentáu na prensa d’El Comercio de Xixón a finales del sieglu XIX y
que se carauterizaba pol so asitiamientu críticu a la escontra de la figura del Conde de Revillaxixéu,
asoleyóse’l día primeru de febreru de 1891 un poema llargu en versos octosílabos tituláu «Con boton
y sin boton» [sic] onde «Xuan Infiesta Civiella de Facundo’l de Mareo» escribe a «Pachu lleña» falán-
do-y de les eleiciones próximes a celebrase y criticando’l facer del Conde nel Congresu de los
Diputaos. a lo cabero’l poema méntase tamién la cuestión del puertu d’El Musel, que xenerare nesti
tiempu un gran discutiniu públicu na villa de Xixón.

¿Podríemos rellacionar esti poema col tituláu «Eleiciones en Xixón»2, fecháu en marzu del mesmu
añu? Quiciabes «Eleiciones en Xixón» foi una de les respuestes aguardables, igualmente anónima de
«Xuan de Brasa», al poema qu’agora s’asoleya.

Un poema de 1891 d’autor desconocíu1

1 Ufiertáu a l’alla por Mar Martín Martín.
2 Uviéu, alla, 1999. Coleición «Cartafueyos de lliteratura escaecida» nu 62.

